
				এই পাতাটির মুদ্রণ সংশোধন করা প্রয়োজন। 
কুমায়ু বিভাগ এবং উত্তরাখণ্ড । ২৯১
করিতেছেন, কিন্তু হিমালয়ের দক্ষিণে ও কুরুক্ষেত্রের উত্তরভাগে দেবী নন্দ নামে খ্যাত সুতরাং দেবীপুরাণের
“কুরুক্ষেত্ৰোত্তরং ভাগং হিমবদক্ষিণেন চ |
নন্দাদেবী কুলাঙ্গাস্তু দেব্যাস্তত্ৰ প্ৰপুজয়েৎ ৷”
এই বাক্যের সহিত সামঞ্জস্য রাখিতে হইলে “নন্দা” নয়ন দেবীর নামান্তর হওয়াই চাই। সে যাহা হউক নাম-রহস্য উদঘাটন করিতে পারিলে পৌরাণিক জগতের বাস্তবম্পর্শে অনেক সময় কৌতুহলাবিষ্ট ও পুলকিত হইতে হয়। আমরা একদা গৰ্গাচলচুড়ায় বনভোজনে বসিয়া শুনিয়াছিলাম ইহারই বিলাতী নাম “গাগররেঞ্জ” ! গৰ্গাচলই যে গাগররেঞ্জ যদি প্রথমেই শুনিতাম তাহা হইলে বাল্যকালে যুরোপীয় লিখিত ভূগোলসূত্রের পর্বতপৰ্য্যায়ে সংস্কারবিরুদ্ধ নাম কণ্ঠস্থ করিবার জন্য পুনঃ পুনঃ আবৃত্তি করিতে হইত না । গাগররেঞ্জ অপেক্ষা গৰ্গাচল দুরূহোচাৰ্য্য হইলেও সংস্কারসঙ্গত, সুতরাং সুখপাঠ্য। নাম-বিকারে বিকৃত ‘ইণ্ডিয়া’র ভূগোল ভারতের বলিয়া মনকে বুঝাইতে হয়। দক্ষিণাপথ বা দাক্ষিণাত্য যেমন আমাদের কানের ভিতর দিয়া মানসনেত্ৰে সহজেই পতিত হয়, ডেক্ক্যান বলিলে সে স্থলে “জিওগ্ৰাফী” ও “ম্যাপের” ভিতর দিয়া আসিতে কিছু বিলম্ব হয়। প্রথমটী যেমন সুখস্মৃতি জাগাইয়া তুলে দ্বিতীয়টা তাহ পারে না। দক্ষিণাপথের ইতিহাস আছে; বহু পুরাতন সংস্কার তাহার সহিত জড়িত আছে; কিন্তু ডেক্ক্যানের তাহা নাই। দক্ষিণাপথকে ডেক্ক্যান বলে বলিয়াই ডেক্ক্যানের ইতিহাঁস।
নয়নীতাল, নয়নাদেবী ও গর্গাচলের যখন নােমরহস্য উদঘাটিত হইল। তখন সরোবরের দক্ষিণে প্রসারিত সুপ্ৰসিদ্ধ পৰ্ব্বত “আয়ারপাটা”র অন্তরালেও কোন পৌরাণিক নাম প্রচ্ছন্ন আছে বলিয়া স্বতঃই মনে হয়। আয়ারপােটা সাগরপৃষ্ঠ হইতে ৭,৪৬১ ফুট উচ্চ। ইহা ঘনবনাবৃত। ইহার মধ্যে মধ্যে মনুষ্যাবাস থাকিলেও ইহার অধিকাংশভাগ নিবিড় অরণ্যময় ও শ্বাপদসঙ্কুল। ইংরেজ গবৰ্ণাণ্টের প্ৰসাদে অধুনা এখানে সুন্দর সুন্দর অট্টালিকা, প্রাসাদ, পথ প্রভৃতি নিৰ্ম্মিত হইলেও ইহার বন্যভাব ঘুচিতেছে না। আয়ারপাটার আকৃতিও ভীষণ। রজনীতে যখন সরোবরজলে ইহার বিশাল ছায়া পতিত হয় তখন ইহাকে কোন ভীমকায় দৈত্য বলিয়াই মনে হয়। দক্ষিণাপথ যেমন ডেক্ক্যানে পরিণত হইয়াছে অনুরপথ বা অসুরপত্তন তদ্রুপ আয়ারপােটা হয় নাই ত? ইহার পার্শ্ববৰ্ত্তী এবং

